
GOUVÈNÈ CUOMO ANONSE 18Yèm TOU BEKANN ANYÈL “CYCLE THE ERIE 

CANAL" AP KÓMANSE 
 

Tou a bat rekò ane sa, atire plis pase 650 siklis patisipan  

 
Gouvènè Andrew M. Cuomo jodi a te anonse ke 18 yèm tou anyèl Cycle the Erie Canal, 
yon tou siklis uit jou sou yon distan 400-kilomèt ap kòmanse nan Buffalo dimanch 10 
jiyè pou fini dimanch 17 jiyè. Tou sou bekann pandan uit jou sa pral montre aspè lwazi 
rezo Kanal la ak santye Canalway, yon destinasyon premye klas pou touris nan Eta 
New York. Antanke pi gwo tou jiska dat, aktivite ane sa te atire plis pase 650 siklis ki 
sòti nan 38 eta ansanm ak patisipan entènasyonal ki soti osi lwen nan Australi.  
 
"Apa de bote mayifik, koridò kanal Erie a jwe yon wòl enpòtan na nistwa eta sa epi 
prezante ekonomi an e nou fyè pou nou montre tout aspè sa yo nan 18yèm kous anyèl 
sa,” Gouvènè Cuomo te deklare. “Mwen akeyi siklis yo kap soti lwen pou vin patisipe 
nan toune renome mondyal sa epi ankouraje yo pwofite de tout sa New York gen pou 
ofri.” 
 
Apeprè 360 kilomèt distans nan tou sou bekann fèt sou pati ki te fini nan Santye 
Canalway Erie a. Patisipan yo pral gen posiblite pou yo patisipe nan vizit gide Kanal la, 
espas istorik, mize ak atraksyon tankou Women’s Rights National Historical Park, refij 
Montezuma National Wildlife nan Seneca Falls, Mize Erie Canal nan Syracuse, ansanm 
avèk Moniman Nasyonal Fort Stanwix nan Rome.  
 
Direktè Canal Corporation Brian U. Stratton te deklare, “Canal Corporation Eta New 
York kontan pou l patwone Monte Bisiklèt nan Kanal Erie. Kanal Erie se yon bèl trezo 
istorik non sèlman pou New York, men pou tout peyi a, jan li demontre daprè lis rekò 
patisipan nou yo. Mwen remèsye Gouvènè Cuomo ansanm avèk Parks & Trails New 
York pou sipò kontinyèl yo ki enpòtan nan fè aktivite sa vini yon siksè ane apre ane.”  
 
Robin Dropkin, Direktè Egzekitif Parks & Trails New York, di konsa, "Nou fyè pou n  
travay avèk Gouvènè Cuomo ak New York State Canal Corporation paske yo fè 
pwomosyon pou Kanal ak Santye Canalway nou yo. Tou sik Kanal Erie bay yon 
opòtinite pou chak laj ak kapasite siklis toupatou nan peyi a ak nan mond lan pou 
pwofite sa ki pi bon nan Eta New York. 18yèm tou anyèl la se pi gwo jiska dat, demontre 
enpòtans touris kap grandi sou Santye Erie Canalway ak Upstate New York.” 

Patisipan yo pral rive nan Buffalo jou ki samdi 9 jiyè a pou anrejistre epi patisipe nan 
kous bisiklèt si yo vle ak nan yon resepsyon byenveni. Tou a ofisyèlman kòmanse nan 
8:00 a.m. nan Dimanch 10 Jiyè. Yo ankouraje manm yo nan kominote a pou vini epi 
montre sipò yo pou sikilis ki anrejistre yo pandan pakou a. Ou ka jwenn orè konplè tou 
bisiklèt Kanal Erie 2016 la la. 
 
Kèk nan pwogram Monte Bisiklèt Kanal Erie yo louvri pou piblik la. 
 
Pou jwenn plis enfòmasyon sou Cycling the Erie Canal, kontakte Parks & Trails New 
York nan 518-434-1583 oswa ale sou sit entènèt www.ptny.org.  

